
  
  

हरियाणा सरकार ने सोनीपत ज़िले में 2 नए पुलिस स्टेशनों को मंज़ूरी दी

चर्चा में क्यों?
29 नवंबर, 2023 को हरियाणा के मुख्यमंत्री मनोहर लाल ने सोनीपत ज़िले के गाँव बरोटा और फरमाणा में 2 नए पुलिस स्टेशनों की स्थापना के लिये प्रशासनिक
मंज़ूरी दी है।

प्रमुख बिंदु
गृह विभाग ने कुल क्षेत्रफल और जनसंख्या सहित भौगोलिक और जनसांख्यिकीय कारकों पर विचार करके पुलिस स्टेशन स्थापित करने का निर्णय
लिया है, जिसका उद्देश्य इस क्षेत्र के निवासियों के लिये सुरक्षा बढ़ाना है।
खरखौदा थाने के अंतर्गत आने वाले गाँव महीपुर, फरमाणा, निजामपुरा माजरा, मौजमनगर, रिढाऊ, गोरड़, बिधलाना, सिलाना गाँव को नए प्रस्तावित
फरमाणा थाने में शामिल किया गया है।
इसी प्रकार खरखौदा थाने के अंतर्गत आने वाले गाँव मंडोरा, मंडौरी, हलालपुर, तुर्कपुर, झिंझौली को बरोटा थाने में शामिल किया गया है।
बरोटा में स्थापित होने वाला नया पुलिस स्टेशन लगभग 58,100 लोगों को सेवा प्रदान करेगा, जबकि फरमाणा पुलिस स्टेशन पर करीब 77,951 लोगों
की सुरक्षा का ज़िम्मा रहेगा।

